
КӨПБАЛАЛЫ АНАЛАРҒА «АЛТЫН АЛҚА» ЖӘНЕ «КҮМІС АЛҚА» ТАБЫСТАЛДЫ
Аудан әкімі Алмасбек Ес-

маханов көпбалалы аналар-
ды қабылдап, Қазақстан Ре-
спубликасы Президентінің 
Жарлығына сәйкес еліміздің 
демографиялық дамуына үлес 
қосып, саналы ұрпақ тәрбиелеп 
отырған бірқатар аналарға «Ал-
тын алқа» және «Күміс алқа» 
мемлекеттік наградаларын сал-
танатты түрде табыстады.

Кездесуде аудан басшы-
сы анаға құрмет көрсету – 
халқымыздың ежелден келе 
жатқан асыл дәстүрі екенін атап 
өтіп, отбасы берекесін сақтап, 
бала тәрбиесіне бар ғұмырын 
арнап жүрген аналардың 
еңбегіне ерекше тоқталды.

– Ана – отбасының жылуы мен 
берекесін сақтаушы ғана емес, 
елдің ертеңін тәрбиелейтін ұлы 
тұлға. Сіздердің әрқайсыңыз 
бала тәрбиесімен қатар, 
отбасының жауапкершілігін 
арқалап, қоғамның дамуына өз 
үлестеріңізді қосып келесіздер. 
Бұл – үлкен еңбек пен зор 

жауапкершілікті талап ететін 
қасиетті міндет. Балаға берілген 
тәрбие – елдің болашағына 
салынған ең маңызды инвести-
ция, – деді аудан әкімі.

Бүгінде Қазалы ауданын-
да 1924 ана мемлекеттік 

наградаларға ие болған. Оның 
ішінде 674 ана  «Алтын алқа», 
1187 ана  «Күміс алқа», 22 ана  
«Батыр ана», 41 ана  «Ана даңқы» 
төсбелгісінің иегері.

Сонымен      қатар, аудан-
да 3485 көпбалалы отбасы 

мемлекеттік жәрдемақымен 
қамтылған. Әлеуметтік 
қолдауды қажет ететін ана-
лар мен балаларға тиісті көмек 
көрсету бағытында жүйелі 
жұмыстар жүргізілуде.

Бұл – мемлекет тарапынан 
отбасы институтын нығайтуға, 
ана мен баланы қорғауға 
және көпбалалы отбасылар-
ды қолдауға басымдық беріліп 
отырғанының нақты көрінісі.

Салтанатты марапат-
тау рәсімінен кейін аналар 
аудан әкіміне өз ұсыныс-
пікірлерін білдіріп, көкейдегі 
мәселелерін жеткізді. Кездесу 
соңында мәдениет саласының 
өнерпаздары арнайы 
концерттік бағдарлама ұсынып, 
ақ жаулықты аналарға көтеріңкі 
көңіл күй сыйлады.

Аудан әкімі марапат иелерін 
«Алтын алқа» және «Күміс алқа» 
наградаларымен құттықтап, 
зор денсаулық, ұзақ ғұмыр, 
отбасыларына бақ-береке, 
шаңырақтарына шаттық тіледі.

«ЖАСТАР – ЕЛДІҢ ЕРТЕҢІ» АТТЫ МЕРЕКЕЛІК ШАРА ӨТТІ

Қазалы ауданында 12 тамыз 
– Халықаралық жастар күніне 
орай «Жастар – елдің ертеңі» 
атты мерекелік шара өтті.

Әйтеке би кентіндегі Орталық 
алаңда ұйымдастырылған 
мерекелік кешке аудан әкімі 
Алмасбек Есмаханов қатысып, 
аудан жастарын айтулы мереке-
мен құттықтады.

- Жастық шақ – адамның 
арманға қанат қағып, биік 
мақсаттарға ұмтылатын, білім 
алып, ізденіп, өз мүмкіндігін 
барынша танытатын ең ерекше 
кезеңі.                      Президентіміз 

Қасым-Жомарт Кемелұлы 
Тоқаев - «Жастар қашанда 
және қай кезде де өзгерістің 
басы-қасында жүреді. Бүгінде 
жастардың өздерін танытуы-
на мүмкіндік мол. Озық ойлы 
жастардың қоғам өміріне бел-
сене араласуы, білімпаздығы, 
еңбек етуге және өзін-
өзі дамытуға құштарлығы 
қуантады. Өйткені еліміздің 
бүгіні де, ертеңі де – сіздер», 
– деп, жастарға үлкен сенім 
артқан болатын. Бүгінде 
Қазалы ауданында 23554 
жас бар. Бұл аудан халқының 

29,7 пайызын құрайды. Жыл 
басынан бері жастардың 
қатысуымен 80-нен астам іс-
шара ұйымдастырылып, оған 
3700-ге жуық жас қамтылды. 
Ауданда жастардың білім 
алып, кәсіби дамуына, спорт-
пен және шығармашылықпен 
айналысуына қолайлы жағдай 
қалыптастыруға ерекше мән 
берілуде. Президентіміздің, 
Үкіметтің, облыс әкімінің 
қолдауымен аудан орталығында 
жастардың сүйікті орындарының 
біріне айналған Қазалы мәдени-
демалыс кешені пайдалануға 
берілді. Ал өткен жылы 
ашылған «Руханият» орталығы 
жастардың интеллектуалдық, 
мәдени және рухани дамуына 
жаңа мүмкіндік сыйлады. Бұдан 
бөлек, биыл Әйтеке би кентінде, 
Бекарыстан би және Қожабақы 
ауылдарында заманауи спорт 
кешендері ел игілігіне берілді. 
Елдің дамуына үлес қосатын 
үлкен істердің бастауында 
жастардың тың идеялары мен 
батыл бастамалары тұр. Туған 
жердің абыройын асқақтатып, 
ел сенімін ақтап, ата-баба ама-
натына адал болыңыздар! Әрбір 
бастамаларыңыз берекелі 
болып, білім жолындағы 

ізденістеріңіз бен еңбектеріңіз 
жемісті болсын! Мерекелеріңіз 
құтты болсын, - деді аудан әкімі 
Алмасбек Әбілқасымұлы.

Мерекелік шарада ауданның 
қоғамдық өміріне белсене 
араласып, жастар саясатын 
дамытуға, тың бастамалар мен 
игі жобаларды жүзеге асыруға 
үлес қосып жүрген бірқатар 
белсенді жастар облыс және ау-
дан әкімінің Алғыс хаттарымен 
марапатталды.

Сондай-ақ, Халықаралық 
жастар күніне орай 
ұйымдастырылған апталық іс-
шаралар қортындысы бойынша 
жоғары жетістіктерге жеткен 
жастарға арнайы марапаттар 
мен сыйлықтар табысталды.

Мерекелік кеш аудан 
өнерпаздарының концерттік 
бағдарламасына ұласты. 
Кештің арнайы қонағы, қазақ 
эстрадасының жарық жұлдызы 
Ернар Амандық ән шырқап, 
қазалылықтарға керемет 
көтеріңкі көңіл-күй сыйлады.

Жастардың жалынды энер-
гиясы мен жарқын көңіл-күйіне 
толы мерекелік кеш отшашумен 
қортындыланды.

Қазалы ауданы әкімінің 
баспасөз қызметі

МЕМЛЕКЕТТІК ҚЫЗМЕТТЕРДІ ЦИФРЛАНДЫРУ ЖӘНЕ БІРҚАТАР
 МӘСЕЛЕЛЕР БОЙЫНША НАҚТЫ ТАПСЫРМАЛАР БЕРІЛДІ

Облыс әкімі Мұрат 
Е р г е ш б а е в т ы ң 
төрағалығымен өткен 
мәжілісте жасанды интел-
лект негізіндегі мемлекеттік 
көрсетілетін қызметтердің 
экожүйесін қалыптастыру 
мәселесі қаралды.

Жиынға          аудан 
әкімі Алмасбек Есмаха-
нов селекторлық режимде 
қатысып, облыс әкімінің тап-
сырмаларына сәйкес аудан 
әкімдігінің аппарат мәжілісін 
өткізді.

Мәжілісте мемлекеттік 
қызметтерді цифрлан-
дыру, қоғамдық-саяси 
тұрақтылықты қамтамасыз 
ету, білім беру ұйымдарын 
жаңа оқу жылына дайын-
дау, «Туған жерге тағзым» 
акциясы, елді мекендердегі 
санитарлық тазалық 
мәселелері қаралды.

2026 жылдың 7 айын-
да аудан тұрғындарына 
50 мемлекеттік қызмет 
түрі бойынша 4097 қызмет 
көрсетілген. Оның 3661-
і немесе 89,4 пайызы 
электрондық форматта 
ұсынылған.

Аудан әкімі мемлекеттік 
қызметтерді электрондық 
форматта алу үлесін одан 
әрі арттыруды, цифрлық 
сервистерді      кеңінен    на-
сихаттауды және өзіне-
өзі қызмет көрсету 
аймақтарының тиімділігін 
жақсартуды   тапсыр-

ды.    Сонымен    қатар,  
халыққа    қызмет 
көрсету орталықтарында 
азаматтардың кезек күту 
уақытын қысқартып, сапа-
сын арттыру  қажеттігін айт-
ты.

Жер қатынастары сала-
сында жер учаскесінің ныса-
налы мақсатын өзгерту бой-
ынша келісім беру кезінде 
коммуналдық мекемелердің 
3 жұмыс күні ішінде жауап 
беруі қажеттігін   ескертті. 
Осы талапты сақтамаған 
мекеме басшыларын сынға 
алып, тиісті тапсырмалар 
берді.

Күн тәртібіндегі негізгі 
мәселеден кейін аудан бас-
шысы елімізде өтетін алдағы 
саяси науқан Құрылтай 
сайлауына байланысты 
ауданның қоғамдық-саяси 
ахуалын тұрақты бақылауда 
ұстау, тұрғындар арасын-

да түсіндіру жұмыстарын 
жақсарту  және әлеуметтік 
желілерде таралатын 
жалған, расталмаған 
ақпараттарға жедел әрекет 
ету жөнінде жауапты сала 
басшыларына бірқатар тап-
сырмалар жүктеді.

Мәжілісте    аудандағы 
білім беру ұйымдарын 
жаңа оқу жылына дайындау 
мәселесі назарға алынды.      
Қазіргі  таңда ауданның        6 
мектебінде    ағымдағы   
жөндеу жұмыстары 
жүргізілуде. 

Аудан әкімі білім беру 
ұйымдарындағы барлық 
жоспарланған жөндеу 
жұмыстарын 20 тамызға 
дейін толық аяқтауды тап-
сырды.

Жиында «Туған жер-
ге тағзым» акциясының 
жүзеге асырылу бары-
сы      талқыланды. Ағымдағы 

жылдың 7 айында акция ая-
сында ауданға 22,5 млн. 
теңге көлемінде қаражат 
тартылған. 

Аудан әкімі округ әкімдері 
мен дербес бөлім бас-
шыларына туған жердің 
әлеуметтік-экономикалық 
дамуына үлес қосуға ниетті 
кәсіпкерлер мен меценат-
тарды тарту жұмыстарын 
жандандыруды  тапсырды.

Бұдан бөлек, елді 
мекендердің санитарлық 
тазалығы мен абаттандыры-
луына қатысты анықталған 
кемшіліктерді 3 күн ішінде 
толық  жоюды  міндеттеді.

Мәжілісте жаңа оқу жылы 
қарсаңында өтетін «Мек-
тепке жол» республикалық 
қайырымдылық акциясы-
на қолдау көрсету мәселесі 
қозғалды. Осы ретте ау-
дан басшысы      әлеуметтік 
жағдайы төмен отбасы-
лардан шыққан балаларға 
мектеп формасы, оқу 
құралдары және қажетті 
заттармен көмек көрсетуге 
кәсіпкерлеры мен мекеме-
лер, кәсіпорындар басшы-
ларын бірлесе атсалысуға 
шақырды.

Мәжіліс            соңында 
аудан әкімі берілген 
т а п с ы р м а л а р д ы ң 
белгіленген     мерзімде 
әрі сапалы    орындалуын 
жауапты орынбасарларға 
міндеттеп, бақылауға  алуды 
тапсырды. 

МЕКТЕПТЕРДЕГІ ЖӨНДЕУ ЖҰМЫСТАРЫНЫҢ БАРЫСЫН АРАЛАП КӨРДІ
Аудан                                                әкімі 

Алмасбек Есма-
ханов білім беру 
нысандарындағы жөндеу 
жұмыстарының бары-
сын бақылау мақсатында 
«Ақсуат» аулындағы 
№100 және Әйтеке би 
кентіндегі С.Сейфуллин 
атындағы №165 орта 
мектептеріне  барды.

Аудан басшысы мек-
теп ғимараттарындағы 
жүргізіліп жатқан 
жұмыстардың сапасы 
мен орындалу барысын 
көріп, жауапты маман-
дар мен мердігер ме-
кеме өкілдеріне жұмыс 
сапасы мен мерзіміне 
қатысты бірқатар тап-
сырмалар берді.

Биыл «Ақсуат» 
аулындағы №100 орта 
мектебінде ғимараттың 
шатырын ауыстыру 
мақсатында ағымдағы 
жөндеу жұмыстарына 
49,0 млн теңге бөлінген. 
Жұмыстарды мердігер 
мекеме «СК Ризалит» 
ЖШС жүргізуде.

Қазіргі таңда ғимарат 
шатырының ағаш кон-

струкциялары толық 
жаңартылып, су ағар 
жүйесі орнатылған. 
Алдағы уақытта 
шатырдың қаңылтыр 
жабындысын төсеу 
жұмыстары атқарылады. 
Бүгінде жөндеу 
жұмыстарының 65 пайы-
зы аяқталған.

Аудан әкімі ауыл 
а қ с а қ а л д а р ы м е н 
кездесті. Ақсақалдар 
мектеп ғимаратының 

шатырын ауысты-
ру    мәселесі ауыл 
тұрғындарын           көптен 
бері алаңдатып 
келгенін айтып, 
маңызды мәселенің 
шешімін тауып, жөндеу 
ж ұ м ы с т а р ы н ы ң 
қолға алынғанына 
р и з а ш ы л ы қ т а р ы н 
білдірді.

Өз кезегінде аудан 
әкімі білім беру ны-
сандарын жаңғырту 

ж ұ м ы с т а р ы н ы ң 
м а ң ы з д ы л ы ғ ы н а 
тоқталып, жөндеу 
жұмыстары сапалы 
орындалып, белгіленген 
мерзімде аяқталуы қажет 
екенін айтты.

Ал, аудан орталығы 
– Әйтеке би кентіндегі 
С.Сейфуллин атындағы 
№165 орта мектебінде 
ағымдағы жөндеу 
жұмыстарын жүргізуге 
48,0 млн теңге қаралған. 

Бөлінген қаржы есебінен 
мектептің спорт залы 
мен асханасының еденін 
жаңарту жоспарланған. 
Мұндағы жөндеу 
жұмыстарын «Qaz 
General Engineering» 
ЖШС жүргізуде.

Аудан әкімі 
м е р д і г е р л е р г е 
жұмыстарды 20-шы 
тамызға дейін толықтай 
сапалы етіп аяқтауды 
және құрылыс барысын-
да қауіпсіздік талапта-
рын қатаң сақтауды тап-
сырды.

Айта кетейік, биыл 
Қазалы ауданында 
Жанқожа батыр атындағы 
№70, С.Сейфуллин 
атындағы №165, 
Қ.Сәтбаев атындағы 
№216, Қ.Нұрмаханов 
атындағы №95, «Ақсуат» 
аулындағы №100 және 
Ү.Түктібаев аулындағы 
Б.Әбдіразақов атындағы 
№88 мектептер-
де ағымдағы жөндеу 
жұмыстары жүргізілуде. 

Қазалы ауданы 
әкімінің баспасөз 

қызметі

Аудан әкімі Алмасбек Есмахановтың 
төрағалығымен өткен мәжілісте  аудан-
да орын алған кадрлық өзгерістер таны-
стырылды.

Қазақстан Республикасының 

қорғаныс министрінің бірінші орынба-
сары – Қазақстан Республикасының 
Қарулы Күштерінің Бас Штабы 
бастығының 2026 жылғы 1 шілдедегі 
бұйрығына сәйкес Қазалы аудандық 
қорғаныс істері бөлімінің бастығы бо-
лып Сейтханов Нұрлыбек Қалыбекұлы 
тағайындалды.

Нұрлыбек Қалыбекұлы  1986 жылы 
8 желтоқсанда дүниеге келген. Білімі 
жоғары. 2004 жылы Т.Бигельдинов 
атындағы Қарағанды Республикалық 
әскери       мектебін        және 2008 
жылы Құрлық әскерлерінің әскери ин-
ститутын «Командалық-тактикалық 
мотоатқыштар әскері» мамандығы бой-
ынша тәмамдаған.

2013 жылы Қорқыт ата 
атындағы Қызылорда мемлекеттік 
университетінде «Құқықтану»   
мамандығы бойынша   жоғары  білім 
алған.

Еңбек және әскери қызмет жолын   
2008 жылы Қазақстан Республикасы 
Қарулы Күштерінде взвод командирі 
болып      бастап, кейін білім беру са-
ласында алғашқы әскери дайындық 
пәнінің мұғалімі қызметін атқарған. 
2013-2014 жылдары келісім-шарт 

негізінде әскери қызметке қайта 
қабылданып, Атырау облысы, Жы-
лыой           аудандық қорғаныс істері 
жөніндегі бөлімінің бастығы, 2014-2017 
жылдары Қызылорда облысы, Шиелі 
аудандық қорғаныс істері жөніндегі 
бөлімінің бастығы, 2017-2023 жылда-
ры Қызылорда облысының қорғаныс 
істері жөніндегі департаментінде кадр 
жұмысы, әскери қызметке қабылдау 
және әскерге шақыру бағыттарында жа-
уапты басшылық лауазымдарды абы-
роймен атқарған.

2023 жылдың қыркүйек айынан ба-
стап осы уақытқа дейін            Қызылорда 
облысының қорғаныс істері жөніндегі 
департаментінің Әскерге шақыру және 
әскерден тыс жұмыс басқармасының 
мерзімді әскери қызметке әскерге 
шақыру бөлімінің бастығы қызметін 
атқарып келді.

Аудан     әкімі Алмасбек Есмаха-
нов  Нұрлыбек Қалыбекұлын жаңа 
қызметімен құттықтай отырып, 
ауданның қорғаныс қабілетін нығайту, 
әскери-патриоттық тәрбиені дамы-
ту және жүктелген міндеттерді сапалы 
орындау жолындағы қызметіне  сәттілік  
тіледі. 

ҚАЗАЛЫ АУДАНДЫҚ ҚОРҒАНЫС ІСТЕРІ БӨЛІМІНІҢ БАСТЫҒЫ ТАҒАЙЫНДАЛДЫ

КӨПҚАБАТТЫ ТҰРҒЫН ҮЙЛЕРДІҢ АУЛАЛАРЫ АБАТТАНДЫРЫЛУДА
Аудан орталығы – Әйтеке 

би кентіндегі В.Счастнов 
және Желтоқсан көшелерінде 
орналасқан көпқабатты тұрғын 
үйлердің аулаларын абаттанды-
ру жұмыстары жүргізілді.

Бұған дейін аталған үйлердің 
тұрғындары жаңбырлы күндері 
аулалардың батпаққа айнала-
тынын, көлік санының артуына 
байланысты аумақта жүріп-тұру 
қиындағанын айтып, мәселені 
шешуге ықпал етуді аудан 

әкімі Алмасбек Есмахановтан 
сұраған болатын.

Тұрғындардың   өтінішін 
ескерген аудан әкімі тиісті 
сала басшыларына аталған 
аумақтағы жағдайды ретке 
келтіру жөнінде тапсырма бер-
ген еді.

Аудан әкімінің тапсыр-
масына сәйкес, бүгінде 
тұрғындарға қолайлы жағдай 
жасау мақсатында автотұрақ 
жолдарына ағымдағы жөндеу 

жұмыстары жүргізілді.
Осыған орай 5676 шаршы 

метр асфальт төселіп, 1471 
дана бордюр орнатылды. Со-
нымен қатар, балалар ойын 
алаңдарының жиектеріне 291,6 
шаршы метр       брусчатка 
төселді.

Аталған жұмыстар 
көліктердің ретсіз орналасуын 
азайтып, жаяу жүргіншілердің 
қауіпсіздігін қамтамасыз етуге, 
сондай-ақ, өрт сөндіру және же-

дел жәрдем көліктерінің еркін 
қозғалуына мүмкіндік береді.

Ең бастысы, тұрғындардың 
ұсыныс-тілектері ескеріліп, 
көпқабатты үйлердің аула-
ларын абаттандыру арқылы 
тұрғындарға қолайлы әрі 
қауіпсіз орта қалыптастыруға 
бағытталған жұмыстар 
жалғасын табуда. 

Қазалы ауданы 
әкімінің 

баспасөз қызметі

ЖАЛПЫ БІЛІМ БЕРУ ҰЙЫМДАРЫНДАҒЫ ЖАҢА 
ТАМАҚТАНУ СТАНДАРТЫНЫҢ ЖҮЗЕГЕ АСЫРЫЛУЫ

Балалардың дұрыс 
және теңгерімді 
тамақтануы – 
олардың денсаулығын 
нығайтудың, оқу 
үлгерімін жақсартудың 
және үйлесімді даму-
ын қамтамасыз етудің 
маңызды шарттарының 
бірі. Осы мақсатта 
елімізде жалпы білім 
беру ұйымдарында 
жаңа тамақтану стан-
дарты кезең-кезеңімен 
енгізіліп, білім алушы-
ларды сапалы, қауіпсіз 
әрі құнарлы тағаммен 
қамтамасыз етуге 
бағытталған жұмыстар 
жүргізілуде.

Жаңа стандарттың 
негізгі мақсаты 
– оқушылардың 
ф и з и о л о г и я л ы қ 
қажеттіліктеріне сәйкес 
келетін теңгерімді 
т а м а қ т а н у д ы 

ұ й ы м д а с т ы р у , 
тағам қауіпсіздігін 
қамтамасыз ету және 
дұрыс тамақтану 
м ә д е н и е т і н 
қалыптастыру.

Жаңа талаптарға 
сәйкес мектеп асхана-
ларында:

-	 т а ғ а м д а р д ы ң 
тағамдық және 
э н е р г е т и к а л ы қ 
құндылығы балалардың 
жас ерекшеліктеріне 
сай жоспарланады;

-	 күнделікті ас 
мәзіріне көкөністер, 
жемістер, сүт өнімдері, 
ет, балық және дәнді 
дақылдар жеткілікті 
мөлшерде енгізіледі;

-	 тұз, қант және 
қаныққан майлар-
ды шамадан тыс 
қолдануды азайтуға 
басымдық беріледі;

-	 тәтті газдалған 

сусындар, құрамында 
трансмайлары көп 
өнімдер және тағамдық 
құндылығы төмен 
өнімдерді ұсынуға жол 
берілмейді;

-	 ас    мәзірі әртүрлі 
болып, маусымдық 
е р е к ш е л і к т е р 
ескеріледі.

Сонымен     қатар, 
мектеп асханаларын-
да санитариялық-
г и г и е н а л ы қ 
т а л а п т а р д ы ң   
сақталуы, тағам 
өнімдерінің қауіпсіздігі, 
сақтау мерзімі мен та-
сымалдау шарттары 
тұрақты бақылауда 
болады. Ас блогы 
қызметкерлерінің   жеке 
гигиенаны   сақтауы, 
медициналық тексеру-
ден уақытылы өтуі және 
өндірістік бақылау 
б а ғ д а р л а м а с ы н ы ң 

орындалуы   ерек-
ше маңызға ие.  Жаңа   
тамақтану стандар-
ты   балалар арасында 
семіздік, қант диабеті, 
жүрек-қан тамырла-
ры аурулары сияқты 
дұрыс тамақтанбаудан 
туындайтын қауіп фак-
торларын төмендетуге 
ықпал етеді. Сонымен 
қатар, оқушылардың 
иммунитетін нығайтып, 
оқу процесіндегі 
белсенділігі мен 
еңбекке қабілеттілігін 
арттыруға мүмкіндік 
береді.

Б а л а л а р д ы ң 
дұрыс тамақтануын 
қамтамасыз ету – мек-
теп    әкімшілігінің, 
м е д и ц и н а     
қ ы з м е т к е р л е р і н і ң , 
ата-аналардың және 
т а м а қ т а н д ы р у д ы 
ұ й ы м д а с т ы р а т ы н 

кәсіпкерлердің ортақ 
ж а у а п к е р ш і л і г і . 
Сондықтан жаңа стан-
дарт талаптарын толық 
әрі сапалы орындау 
– өскелең ұрпақтың 
д е н с а у л ы ғ ы н а 
салынған маңызды ин-
вестиция.

Әрбір білім беру 
ұйымында жаңа 
тамақтану стандартын 
тиімді жүзеге асыру 
арқылы қауіпсіз әрі са-
палы мектеп тағамын 
ұ й ы м д а с т ы р у ғ а 
және балалардың 
денсаулығын қорғауға 
қол жеткізуге болады.

 Гүлвира 
 МДУАРОВА, 

Қазалы аудандық  
санитариялық-

эпидемиологиялық 
бақылау 

басқармасының  
бөлім басшысы 

ДИРЕКТОР
Нұрбол ӘЛМӘМБЕТОВ

БАС РЕДАКТОР
Раушанбек СЕЙТЕНОВ

Қазалы        ауданының  әкімдігі,             аудандық 
және ауданнан сайланған облыстық 
мәслихаттың депутаттары, аудандық 
қоғамдық кеңес, ардагерлер және әйелдер 
кеңесі ауданның      білім саласының да-
муына зор үлес қосқан ардагер ұстаз, 
«Білім саласының Құрметті  қызметкері»  
төсбелгісінің  иегері

БИСЕМБАЙ БАҒЫМКҮЛ 
ШАРАПҚЫЗЫНЫҢ

мезгілсіз дүниеден өтуіне байланысты от-
басы мен туған-туыстарының қайғысына 
ортақтасып, көңіл айтады.

Қазаның  арты  қайырлы  болсын! 

БОТУЛИЗМ АУРУЫ ДЕГЕНІМІЗ НЕ?

Ботулизм     ағзаның жүйке 
жүйесіне әсер ететін Clostridium 
botulinum          бактериялары 
шығаратын токсиндердің әсерінен 
болатын сирек, бірақ өмірге қауіпті 
жағдай. Негізінен ботулизмнің үш 
түрі       бар - тамақ,  жара  және 
нәресте.

Нәресте ботулизмі Clostridium 
botulinum бактерия спорала-
ры нәрестенің ішек жолдарында 
өскенде пайда болады. Бұл әдетте 2 
айдан 8 айға дейін болуы мүмкін.

Тағамдық ботулизм Бактерия-
лар консервілердегі сияқты оттегі 
деңгейі төмен ылғалды ортада 
көбейген кезде пайда болады.

Жаралы    ботулизм қауіпті бакте-
риялар кесілген жерге енген кезде 
пайда болады және токсин ауыр ин-
фекцияны  тудыруы мүмкін.

Ботулизмнің себептері.
Себептер ботулизм түріне байла-

нысты өзгереді:
Нәресте ботулизмі. 
Нәрестелер ботулизммен ауыра-

ды. Негізгі көзі бал болуы мүмкін, ол 
жиі бөтелкелерде болуы мүмкін,  не-
месе топырақ  арқылы жұғады.

Тағамдық ботулизм. 
Көбінесе қайнар көзі құрамында 

қышқыл аз болатын консервілер бо-
лып табылады. Оған ферменттелген 
теңіз өнімдері, фольгаға оралған 
пісірілген картоп, сарымсақ қосылған 
май және тіпті чили бұрышы себеп 
болуы мүмкін.

Жаралы ботулизм. 
Бұл жарақаттан туындап 

байқалмауы мүмкін. Сондай-ақ, 
бактериялардың споралары бо-
луы мүмкін қара       шайырлы 

героинді шамадан 
тыс инъфекцияға 
енгізетін адамдар-
да да  болуы мүмкін.

Б о т у л и з м 
белгілері.

Б о т у л и з м н і ң 
түрлері мен 
белгілері әртүрлі.

Н ә р е с т е 
ботулизмі. 

Іш қату (көбінесе 
бірінші белгі), 
әлсіз жылау, иілгіш 
қ о з ғ а л ы с т а р , 
қабақтың ісуі, 
тітіркену, шаршау,  

емшекпен емізу кезінде сорудың 
қиындауы, сал.

Тағамдық ботулизм және жаралы 
ботулизм 

Бұлыңғыр немесе қосарланып 
көру, жұтыну немесе сөйлеу 
қиындықтары, қабақтың ісуі, бет 
әлсіздігі,  құсу, сал.

Ботулизм диагностикасы.
Дәрігерлер  науқастан     боту-

лизмге    қатысты    белгілердің бар-
жоғын сұрау арқылы ботулизм диа-
гнозын қоя алады. Ол сондай-ақ, 
жақын арада жеген тағамдардың 
түрі туралы сұрауы мүмкін немесе 
науқас жақында жарақат алды ма 
деп сұрауы мүмкін. Бактериялардың 
токсиндерінің бар-жоғын тексеру 
үшін қан анализі, нәжісті және құсуды 
тексеру  жүргізіледі.

Ботулизмді емдеу.
Тағамдық ботулизмді ішек та-

зартуды          тудыратын       дәрі-
дәрмектермен емдеуге бола-
ды. Жара ботулизмін жұқтырған 
тіндерді алып тастау           арқылы 
хирургиялық емдеуге           бола-
ды. Антитоксинді қанға енгізуге бо-
лады. Бұл асқынуларды азайтады. 
Науқастың тыныс алуы қиындаса, 
механикалық   желдеткіш беріледі. 
Антибиотиктер жара ботулизмі 
кезінде ғана ұсынылады. Ботулизмді  
емдеу терапия   арқылы жүзеге  асы-
рылады.

Ақерке Жеткер,
 Қазалы аудандық 

санитариялық-
эпидемиологиялық

бақылау басқармасының 
 бас маманы

СЫБАЙЛАС ЖЕМҚОРЛЫҚПЕН 
КҮРЕСЕЙІК!

Сыбайлас            жемқорлық – қоғамның 
дамуына кедергі келтіретін, мемле-
кет пен халық арасындағы сенімді 
әлсірететін   қауіпті әлеуметтік  құбылыс.    
Ол   заңның үстемдігіне    нұқсан келтіріп, 
әділдік    қағидаттарының бұзылуына, 
экономиканың әлсіреуіне және 
азаматтардың құқықтарының шектелуіне 
себеп болады. Сондықтан     сыбай-
лас жемқорлыққа қарсы күрес – әрбір  
азаматтың  ортақ міндеті.

Елімізде   сыбайлас жемқорлықтың 
алдын алу және  оның жолын кесу 
бағытында кешенді жұмыстар жүргізілуде. 
Мемлекеттік қызметтің ашықтығын арт-
тыру, цифрлық қызметтерді дамыту, 
заңнаманы жетілдіру және қоғамдық 
бақылауды күшейту – осы бағыттағы 
маңызды қадамдар. Сонымен қатар, 
мемлекеттік қызметшілердің әдеп норма-
ларын сақтауы мен      қызметтік міндеттерін 
адал атқаруы басты талаптардың бірі бо-
лып табылады.

Сыбайлас     жемқорлықпен күресте 
құқық қорғау органдарының ғана емес, 
бүкіл қоғамның    белсенділігі қажет. Әрбір 
азамат заң талаптарын сақтап, пара бе-
руден де, пара алудан да бас тартуы тиіс. 
Егер жемқорлық деректері белгілі болса, 
оны құзырлы     органдарға дер кезінде ха-
барлау – азаматтық             жауапкершіліктің   
көрінісі.

Жас       ұрпақтың      бойында      
адалдық, әділдік және     жауапкершілік       
құндылықтарын қалыптастыру ерек-
ше маңызға ие. Отбасында, білім беру 
ұйымдарында және еңбек ұжымдарында 
сыбайлас жемқорлыққа қарсы мәдениетті 
насихаттау         арқылы қоғамда 
парасаттылық қағидаттарын орнықтыруға  
болады.

Әрбіріміз заңды құрметтеп, адал еңбек 
етіп, әділдік қағидаттарын ұстансақ, сы-
байлас жемқорлықсыз қоғам құруға өз 
үлесімізді қоса аламыз. Таза қоғам – 
жарқын болашақтың  кепілі. Сондықтан 
сыбайлас жемқорлыққа қарсы күреске 
белсенді атсалысып, адалдық пен әділдікті 
бірге дәріптейік!

Қазалы ауданының 
Төтенше жағдайлар бөлімі

Көңіл айту

2026 жылғы 28 тамыз күні сағат 16:00-де аудандық мәслихаттың кезекті               
62 сессиясы шақырылады. Сессияның күн тәртібінде «Қазалы ауданы 
әкімінің өзіне жүктелген функциялар мен міндеттердің орындалуы тура-
лы есебі» және аудандық мәслихаттың «Әлеуметтік, мәдени, құқық қорғау 
және жастар саясаты» жөніндегі тұрақты комиссиясының есебі мәселесі 
қаралады.

Сонымен қатар, сағат 15:30-да аудандық мәслихаттың тұрақты 
комиссияларының бірлескен отырысы өткізіледі. 

Қазалы аудандық мәслихатының аппараты

Хабарландыру

Маманның кеңесі


